
Վարչապետ Հովիկ Աբրահամյանն այսօր Հայաստանի նկարիչների միությունում 
մասնակցել է «Մի կտոր կրակ» խորագիրը կրող ցուցահանդեսի բացմանը, որը 
կազմակերպել են Հայաստանի երիտասարդական հիմնադրամը և Երևանի գեղարվեստի 
պետական ակադեմիայի ուսանողական խորհուրդը: 

Վարչապետը ծանոթացել է Երևանի գեղարվեստի պետական ակադեմիայի 
գեղանկարի, գրաֆիկայի, քանդակի բաժինների ուսանողների աշխատանքներին: «Մի 
կտոր կրակ» խորագիրը կրող ցուցահանդես-մրցույթով մեկնարկում է 
երիտասարդական տոներին (նոյեմբերի 10-ին նշվում է Երիտասարդության 
համաշխարհային, իսկ նոյեմբերի 17-ին՝ Ուսանողության միջազգային տոնը) նվիրված 
միջոցառումների շարքը: 

Վարչապետը բարձր է գնահատել ցուցահանդեսին ներկայացված երիտասարդ 
ստեղծագործողների աշխատանքները և մասնագիտական հմտությունները: Նա ընդգծել 
է, որ կառավարությունը երիտասարդների կողքին է, շարունակելու է աջակցել 
տաղանդավոր երիտասարդների կրթության ապահովմանը և մասնագիտական 
զարգացմանը:  

Երևանի գեղարվեստի պետական ակադեմիայի ռեկտոր Արամ Իսաբեկյանը 
շնորհակալություն է հայտնել կառավարության ղեկավարին երիտասարդ 
ստեղծագործողների կողքին լինելու, նրանց աջակցելու և խրախուսելու, ինչպես նաև 
Երևանի գեղարվեստի պետական ակադեմիայի դահլիճի վերակառուցման հարցում 
աջակցելու համար:  

